
SARIPATHI 

 

Sari Mahasiswati, 2081100023. Nile-nile budaya Ing Novel Mbah Lurah 

Anggitanipun Bambang Nugroho Saha Jumbuhipun Kangge Bahan 

Piwucalan Wonten SMK, Tesis : Program Studi Pascasarjana Universitas 

Widya Dharma Klaten. 2022       

    

Ingkang dados lelarahing prakawis ing panaliten punika bilih nile budaya 

punika tetanduraning saha tumindaking ingkang dipunlampahi dening masyarakat. 

Hakikat kabudayan ingkang ideal ngandhut penggalihing masyarakat bilih karya 

sastra punika ngemot gegasaning manungsa. Karya sastra ugi pirantos 

kawetahaning manungsa mliginipun prakawis norma-norma kabudayan. Panaliti 

nindakaken panaliten nile-nile budaya wonten novel basa Jawi ingkang badhe 

dipunjumbuhaken kaliyan bahan piwucalan basa Jawi ing SMK. Amargi novel 

kasebat kalebet karya sastra ingkang wigatos lan nuwuhaken kathaning faktor awit 

saking psikologis sarta lingkungan sosial pramila ing panaliten punika panaliti 

damel ancasing panaliten inggih punika medharaken prakawis nile-nile budaya 

ingkang ngemot wonten novel Mbah Lurah anggitanipun Bambang Nugroho. Lan 

medharaken jumbuhipun nile-nile budaya novel Mbah Lurah anggitanipum 

Bambang Nugroho saged dipunginakaken kangge bahan piwucalan basa Jawi 

tumrap siswa SMK. 

Metode panaliten punika ngangge kualitatif deskriptif, ingkang dados obyek 

panaliten inggih punika novel Mbah Lurah anggitanipun Bambang nugroho, 

jinising dhata ingkang kadosta kasiling maos novel Mbah Lurah anggitanipun 

Bambang Nugroho. Teknik nempalaken dhata mawi teknik kapustakan inggih 

punika mendhut saking sumber dipunsemak lajeng dipunshatat. Wondene teknik 

analisis dalam dhata, lan ndamel dudukan. 

Asiling panaliten saha pangoncekipun ing panaliten punika, panaliti 

ngasilaken dhata saking novel Mbah Lurah aggitanipun Bambang Nugroho nile-

nile budaya kadosta nile hakikat manungsa, nile hakikat gegayutaning manungsa 

kaliyan alam, nile hakikat manungsa dumateng wekdal, nile hakikat karya 

manungsa, lan nile hakikat gegayutaning manungsa kaliyan manungsa. Sanesipun 

bilih nile-nile budaya wonten novel punika jumbuh kangge bahan piwucalan basa 

Jawi, sastra, lan budaya Jawi punika kathah mumpangatipun kadosta sarana 

kawigatosan budaya miyos kasustraan Jawi. Saking asiling panaliten bilih 

pangoceking panaliten wonten patranipun nile-nile budaya kangge para siswa 

punika saged dipunwucalaken ing materi basa Jawi bab novel, piwucalan nile-nile 

budaya ing salebeting novel punika saged kangge tuladha kangge generasi mudha. 

Dudutaning rembag ing panaliten punika wonten nile-nile budaya prakawis 

tumindak becik kadosta norma, iman, adat, praktik-praktik, simbol-simbol, 
jumbuhipun nile-nile budaya ing karya sastra kaliyan kompetensi dasar pawiyatan 

tataran inggil kangge bahan piwucalan basa Jawi ing pawiyatan SMK. Kangge 

bahan piwucalan basa Jawi ing pawiyatan SMK punika langkung becik amargi bab 

punika saged dipunpatrapaken kangge para siswa minangka patuladhan generasi 

muda.  

        

Wosing tembung : Nile-nile budaya, novel, jumbuhipun wonten SMK 

ABSTRAK 

 

Sari Mahasiswati, 2081100023. Nilai-nilai budaya pada Novel Mbah 

Lurah Karya Bambang Nugroho Dan Relevansinya Untuk Bahan Ajar di 

SMK, Tesis : Program Studi Pascasarjana Universitas Widya Dharma Klaten. 

2022        

Latar belakang pada penelitian ini adalah nilai budaya merupakan tanaman 

yang digunakan atau dilaksanakan oleh sekelompok masyarakat yang memiliki 

hakikat kebudayaan yang ideal. Hal itu mengandung pemahaman kehidupan 

manusia yang menggunakan karya sastra sebagai alat komunikasi dalam kebutuhan 

manusia khususnya bab norma-norma kebudayaan. Peneliti menggunakan nilai-

nilai budaya yang terdapat pada novel bahasa Jawa yang direlevansikan untuk 

bahan ajar bahasa Jawa di sekolah tingkat SMK, karena di dalam novel tersebut 

terdapat karya sastra yang perlu dipelajari yang menumbuhkan beberapa faktor 

seperti faktor psikologis dan faktor lingkungan sosial. Maka dari itu di dalam 

penelitian tersebut meneliti penelitian ini dengan tujuan menjelaskan tentang nilai-

nilai budaya yang terdapat pada novel Mbah Lurah karya Bambang Nugroho dan 

menjelaskan relevansi nilai-nilai budaya novel Mbah Lurah karya Bambang 

Nugroho dapat digunakan untuk bahan ajar bahasa Jawa terhadap siswa SMK. 

Metode penelitian yang digunakan dalam penelitian tersebut adalah 

menggunakan metode kualitatif deskriptif obyek yang digunakan oleh novel Mbah 

Lurah karya Bambang Nugroho. Jenis data yang dikumpulkan menggunakan data 

primer, yang dimaksud data primer adalah hasil peneliti dalam membaca novel 

tersebut. Teknik pengumpulan data yang digunakan adalah menggunakan teknik 

pustaka yaitu mengambil data dari sumber yang disimak kemudian dicatat. Teknik 

analisis data yang digunakan pada penelitian ini menggunakan model interaktif, 

misalnya data condensation, data display, conclusion drawing. 

Hasil penelitian dan pembahasan dalam penelitian tersebut peneliti 

menghasilakan data dari novel Mbah Lurah karya Bambang Nugroho nilai-nilai 

budaya diantara lain adalah nilai hakikat manusia, nilai hakikat hubungan manusia 

dengan alam, nilai hakikat hubungan antara manusia dengan karya, nilai hakikat 

hubangan manusia dengan manusia lainnya. Bahwa nilai-nilai budaya pada novel 

Mbah Lurah karya Bambang Nugroho relevansi untuk dijadikan sebagai bahan aja 

bahasa Jawa di SMK, disesuaikan dengan kurikulum muatan lokal bahasa Jawa 

sastra, dan budaya Jawa tersebut sangat banyak manfaatnya misalnya sarana untuk 

memahami budaya melewati karya sastra Jawa. Berdasarkan hasil penelitian yang 

ada, peneliti membahas hasil data tersebut dengan menerapkan nilai-nilai budaya 

kepada para siswa dengan sarana nilai-nilai budya kepada para siswa dengan sarana 

adanya pembelajaran bahasa Jawa pada materi novel, pembelajaran nilai-nilai 

budaya pada novel tersebut dapat dijadikan contoh untuk generasi muda. 

Kesimpulan yang terdapat pada penelitian ini adalah adanya nilai-nilai 

budaya tentang tindakan yang baik misalnya norma, keyakinan, adat, praktek-

praktek, simbol-simbol. Relevansi nilai-nilai budaya pada karya sastra dengan 

kompetensi dasar di sekolah menengah atas dapat digunakan sebagai bahan ajar 

bahasa Jawa di sekolah SMK, agar para siswa dapat mempelajari nilai-nilai budaya 

diterapkan sebagaimana mestinya. 

Kata kunci : Nile-nile budaya, novel, relevansi pembelajaran di SMK. 

ABSTRACT 

 

Sari Mahasiswati, 2081100023. Cultural values in the Mbah Lurah 

Novel by Bambang Nugroho and its relevance for teaching materials in 

vocational schools, Thesis: Postgraduate Study Program, Widya Dharma 

University Klaten. 2022  

The background in this research is that cultural values are plants that are 

used or implemented by a group of people who have an ideal cultural nature. It 

contains an understanding of human life that uses literary works as a 

communication tool in human needs, especially the chapter on cultural norms. 
Researchers use the cultural values found in Javanese novels that are relevant for 

teaching Javanese language in vocational schools, because in the novel there are 

literary works that need to be studied that foster several factors such as 

psychological factors and social environmental factors. Therefore, this study 

examines this research with the aim of explaining the cultural values contained in 

the novel Mbah Lurah by Bambang Nugroho and explaining the relevance of 

cultural values. The Mbah Lurah novel by Bambang Nugroho can be used for 

teaching Javanese language to vocational students. 

The research method used in this research is descriptive qualitative method 

used by the novel Mbah Lurah by Bambang Nugroho. The type of data collected 

using primary data, what is meant by primary data is the result of the researcher in 

reading the novel. The data collection technique used is using library techniques, 

namely taking data from sources that are listened to and then recorded. The data 

analysis technique used in this study uses an interactive model, such as data 

condensation, data display, conclusion drawing. 

The results of the research and discussion in the study, the researchers 

produced data from the novel Mbah Lurah by Bambang Nugroho cultural values, 

among others, are the value of human nature, the value of the nature of the 

relationship between humans and nature, the value of the nature of the relationship 

between humans and works, the value of the nature of human relations with other 

humans. . That the cultural values in the novel Mbah Lurah by Bambang Nugroho 

are relevant to be used as material for Javanese language in SMK, adapted to the 

local content curriculum of Javanese literary language, and that Javanese culture 

has many benefits, for example a means to understand culture through Javanese 

literary works. Based on the results of existing research, researchers discuss the 

results of the data by applying cultural values to students by means of cultural 

values to students by means of learning Javanese language in novel material, 

learning cultural values in the novel can be used as an example. for the younger 

generation. 

The conclusion in this study is the existence of cultural values about good 

actions such as norms, beliefs, customs, practices, symbols. The relevance of 

cultural values in literary works with basic competencies in high school can be used 

as teaching material for Javanese language in vocational schools, so that students 

can learn cultural values are applied properly. 

Keywords: cultural values, novels, relevance, learning in Senior High School. 

BAB I 

PURWAKA 

A. Lelarahaning Prakawis       

  

Salah satunggaling budaya ing Indonesia punika warisan budaya Jawi. 

Kompleks gagasan lan Nile minangka ngudaraken kabudayan ideal suku 

bangsa Jawi ingkang dipunwujudaken arupa kasusastran jawi ingkang 

ngrembaka. Hakikat kabudayan ideal punika ngandhut penggalihing 

masarakat menawi karya sastra ngemot punika gagasaning manungsa rikala 

semana. Ing salebeting kabudayan masyarakat menika hakikatipun boten 

kendhat saking karya sastra, saengga karya sastra kathah mumpangatipun 

tumrap kabudayan masyarakat tartamtu. Karya sastra ugi wonten 

pagesangan, norma-norma ingkang dipun-lampahi dening manungsa 

minangka kawetahaning kabudayan. 

Budaya lan karakter kalebet asiling pendhidhikan kangge bangsa 

Indonesia kanthi cara konseptual kababar ing potensi kangge para siswa 

kangge husada nyumadyaning generasi mudha ing pagesangan. Praila 

pendhidhikan kedah dipunrefleksi minangka proses tilasaning budaya 

kangge bangsa lan karakter (nation and character buildng) kangge generasi 

mudha. Soekmono 1964 (Sutaba, I.M. 2019) mratelakaken bilih budaya 

punika warisan utawi sumber daya budaya ingkang potensial, ananging 

boten asring bilih dados sumber konflik ing salebeting masarakat ingkang 

mbetahaken mumpangat saking kabudayan punika. 

Bab ingkang abstrak saking adat istiadat kalebet sistem Nile budaya, 

bilih Nile budaya menika kalebet konsep-konsep ing salebeting pamikiring 

manungsa ingkang dipun-anggep nggadhahi Nile wigatos saengga gadhah 

faedah minangka pathokan wonten pagesanganing masyarakat. 

Dudutanipun bilih Nile budaya menika dipun-sebat tetandhuraning dening 

masyarakat utawi tumindak ingkang dipun-lampahi dening masyarakat.  

Miturut Koentjaraningrat 1990 (Indriani, A.A. 2013) kabudayan 

inggih punika sedaya idi palilah karyaning manungsa kanthi cara 

dipunsinaoni saking kasiling bebudi, dene basa inggrisipun inggih punika 

colere, tegese dipunpakaryani utawa dipundamel kanthi ngolah siti utawi 

tetanen. Bab punika dados ngrembaka minangka kapitayanipun manungsa 

ngowahi bawana, bab punika dipunsebat culture. 

Unsur-unsur budaya punika saking penggalihing raos utawi niat lan 

karsaning manungsa ngrembakakaken kabudayan ingkang umumipun 

nggadhahi sipat ingkang sami, kadosta: sistem religious, sistem 

pangertosan, sarana, lan pirantosing gesang manungsa, sistem ekonomi, 

sistem kamasarakatan, basa lan kesenian. 

Sejatosipun wujud kabudayan punika mijil saking tigang unsur 

budaya, inggih menika: gagasan kang wujudipun abstrak, tumindak ingkang 

dados padinaning masarakat, kasiling budaya awujud fisik ingkang nyata. 

Budaya ingkang utama punika kabudayan Jawa ingkang sampun cemepak 

rikala semanten, mliginipun budaya Jawi animism dinamisme miwiti, 

ananing budaya Jawi hindu budha. Budaya Jawi wiwit mula sarta gampil 

nampi lumebeting bab-bab gagrag anyar. Budaya uga saged 

dipuncariyosake dening kasusastran jawa saperlu ngudarasa penggalihing 

pangripta, kayata nile-nile budaya pawongan ing masyarakat sageda dipun 

serat dening pangripta ingkang awujud tulisan cariyosing prastawa. 

Kabudayan punika nuduhaken karakteristik pawongan, kadosta 

karakteristik basa, agama, sosial, musik utawi seni. Kabudayan minangka 

pola utawa tumindak sarta interaksi lan konstruksi kognitif lan prakawis 

ingkang kedah dipunsinaoni kangge sosialisasi. Miturut para ahli 

kabudayan punika sejatosipun saking ahli sosiolog, psikolog, lan 

antropolog. Kabudayan punika salah sawijining system idi sarta karya 

ingkang dipun-kasilaken dening manungsa, kabudayan minangka prakawis 

ingkang kedah dipun-wigatosaken dening manungsa ingkang 

gegayutanipun kaliyan nile, moral, tindak-tanduk, sarta adat istiadat.  

Nile minangka kwalitas ingkang nggadhahi aspek wonten gesanging 

manungsa lan andadosaken sipat ingkang umum. “Nile” saged nuwuhaken 

reaksi marang sinten kemawon, dudutanipun “Nile” bakal dipun-dadosaken 

ancasing gesang lan dipunginakaken kangge padinan. Sejatosipun nile 

inggih menika bab kang dipun antu – antu lan dipun-anggep wigati kangge 

sedayaning manungsa menawi anggota masyarakat. Sejatosipun budaya 

kalebet Nile – Nile ingkang tuwuh saking proses interaksi mawi indivudu. 

Nile uga dipun-lampahi kanthi turun temurun. 

Nile budaya saged dipunandharaken menawi nile minangka 

pasarujukan dening masyarakat tartamtu lan mikul dhuwur kangge nggayuh 

gesanging bebrayan. Nile budaya sejatosipun nile kang dipun atur dening 

manungsa. Bab menika dipun rembaka dening manungsa kersanipun 

nggadhahi kapribaden lan  tumindak budi pakarti sarta bab kang kautaman 

ing babagan rohani kang hakiki. 

Koentjaraningrat (2009) mratelakaken bilih system nile budaya 

ingkang dipun-wigatosaken punika adat istiadat. Ing salebeting nile budaya 

wonten konsep-konsep ingkang kedah dipunlampahi dening masyarakat, 

konsep-konsep punika dados pedomaning masarakat ingkang mboten saged 

dipunilari malih.  

Salah sawijining unsur kabudayan wonten Indonesia inggih punika 

basa (bahasa),  basa dipunpirantos kangge nyekapi kawetahan sosialisasi 

manungsa wonten prakawis interaksi sarta gegayutanipun kaliyan karya 

sastra. Karya sastra ugi pirantos kangge kawetahaning manungsa 

mliginipun ing prakawis norma-norma kabudayan.  

Karya sastra minangka bab ingkang wigati, amarga ing salebeting 

proses kreatifitasi boten namung imaginasi, ananging maneka warna aspek 

pagesangan ing karya sastra, sebab wontening karya sampun mesti asalipun 

saking kahananing kalbu dening panganggit, lan nuwuhaken kathahing 

faktor, awit saking psikologis, lingkungan sosial. Karya sastra wonten ing 

sadhengahing masyarakat saking kasiling imajinasi dening pangripta sarta 

refleksi marang gejalaning sosial kang dumadi ing prastawa – prastawa ing 

sadengahing masyarakat.  

Relevansi karya sastra kaliyan kasunyatan dateng masyarakat saperlu 

dipun-lampahi anggenipun naliti, amargi nile-nile dipun-kandhut wonten 

karya sastra sejatosipun inggih menika realitas social tumraping 

masyarakat. Sastra dipunkandhut nile-nile religious lan kamanungsan 

ingkang universal, budaya ingkang dipun-lampahi dening gesanging 

manungsa lan kathahing patuladhan dumateng masyarakat. 

Ing panaliten punika panaliti nindakaken panaliten nile-nile budaya 

wonten novel basa Jawa ingkang irah-irahan Mbah Lurah anggitanipun 

Bambang Nugroho, amargi ing salebeting novel punika kathah nile-nile 

budaya ingkang saged dipun-oncek kangge bahan piwucalan basa Jawa 

wonten SMK. Bilih novel minangka salah satunggaling produk sastra 

ingkang gambaraning cariyos prakawis pagesanganing manungsa, ngangge 

paraga ingkang dipun-paraganing kanthi cara nyariyosaken prakawis 

jumbuh kaliyan alur ingkang representative.  

Nurhayati (2012) mratelakaken bilih novel menika pandukaping 

fragmen pagesangan manungsa kanthi sadanguning gesang lan konflik-

konflik ingkang dumadi wonten salebeting novel lan nyebabaken saking 

para paraganing cariyos. Novel minangka sandhiwara lan nggambaraken 

alur cariyos ingkang langkung rinci kanti cara universal ingkang 

dibuktiaken kanti cara aksi, cara wicara, lan imajinasi saking paraga marang 

novel kasebat, novel nggadahi tema, papan, lan wekdal kang dumadi, 

karakterisasi, sarta dialog. Pramila cacahing tembang marang novel 

langkung kathah saking karya sastra sanesipun amarga andharanipun 

jangkep lan rinci. Pangripta saged medharaken nile – nile gesang awujud 

tulisan, novel minangka wewayangan raos kamanungsan, lan pangripta 

tumrap nuladha marang kasunyataning gesang. 

nile–nile budaya salebeting novel ingkang irah – irahan Mbah Lurah 

anggitanipun Bambang Nugroho sagedipun analisis menawi nile budaya 

kasebat salah satunggaling unsur ekstrinsik, artosipun menawi anggitanipun 

novel mboten amung tulisan muspra nanging saged dipunpundhut saking 

pangalaman gesanging manungsa utawi kangge landhesaning prastawa 

ingkang dumadi wonten salebeting masarakat.  

Piwucalan basa lan sastra ndadosaken sarana kangge nepangaken lan 

paring kawruh ing babagan kabudayan jawa dateng para siswa kanti sarana 

awujud novel, geguritan, cerkak, lan sapanunggalanipun. Kabudayan 

minangka identitasing bangsa. Pramila kathah pangripta remen kangge 

nglampahi panaliten kangge sarana nepangake kabudayan jawa dateng para 

siswa mliginipun ing SMK lan sageda nandur nile-nile budaya kangge 

diginakaken wonten gesang menika kanti cara mucal babagan sastra 

migunakaken novel kangge bahan ajar.  

Adhedhasar saking andharan menika nile-nile budaya wonten novel 

ingkang irah-irahan Mbah Lurah anggitanipun Bambang Nugroho saged 

dipun tepangaken dumateng para siswa ing pawiyatan saperlu saged 

tinuladha kagem para siswa menawi nile-nile budaya ing novel kasebat 

nyariyosake bilih salah satunggaling dokumentasi sejarah budaya jawa 

ingkang nggambaraken kawontenanipun pamrentahan punapa dene 

kahanan ing masyarakat pedesaan rikala jaman semanten. Kanti sarana 

novel keasebut dene piwucalan menika kadhapuk nile-nile lan norma-norma 

saperlu saged mujudaken tumindak becik dening pamaos. Rikala para siswa 

dipun dhawuhi maos novel, para siswa kedah saged premati dene nile 

kabudayan dumateng cariyosing novel ingkang cemepak. 

B. Identifikasi Prakawis        

  

Andhedasar lelarahing prakawis menika dene dipunlajengaken saged 

dipunprakawisipun wonten panaliten kasebat inggih menika: 

1. Nile-nile budaya wonten Novel Mbah Lurah anggitanipun Bambang 

Nugroho kangge piwucalan basa Jawi dereng kaparingaken kanthi 

tarwaca. 

2. Karangan sastra Jawi novel punika boten sedaya ngemot nile-nile budaya 

pramila kedah dipunpilah pileh kersane trep. 

3. Novel kasebut kapilih jalaran kathah ngemot nile-nile budi budaya 

jalaran dereng nate kaginakaken guru basa Jawi minangka sarana paring 

piwucalan. 

4. Novel punika dereng nate kaginakaken minangka sarana bahan ajar 

piwucalan basa Jawi tataran SMK. 

C. Watesaning Prakawis       

  

Wonten panaliten menika, panaliti uga paring winates dene prakawis 

menika, supados gamblang larahanipun, kalis saking prakawis wonten 

panaliten menika. Novel kanthi irah irahan Mbah Lurah anggitanipun 

Bambang Nugroho menika objek panaliten ingkang dipun-taliti kanti 

premati wonten bab nile-nile budaya. Watesing prakawis menika dipun- 

analisis Nile budaya inggih menika hakikating gesanging manungsa, 

hakikating manungsa kaliyan alam, hakikating manungsa kaliyan wekdal, 

hakikating manungsa kaliyan pakaryan, lan hakikating manungsa ingkang 

gegayutan kaliyan masyarakat sarta jumbuhipun kangge piwucalan basa 

Jawi wonten SMK.  

D. Rumusaning Prakawis       

  

Adhedhasar winatesing prakawis menika, rumusaning prakawis wonten 

panaliten menika, kados ing ngandhapi punika: 

1. Punapa kemawon prakawis nile – nile budaya ingkang dipunkandhut 

wonten Novel Mbah Lurah anggitanipun Bambang Nugroho? 

2. Kados pundi jumbuhipun nile – nile budaya novel Mbah Lurah 

anggitanipun Bambang Nugroho saged dipunginakaken kangge bahan 

piwucalan pasinaon basa Jawi tumrap siswa  SMK?  

E. Ancasing Tujuwan Panaliten        

  

Kersanipun menawi panaliten menika sekeca lan boten ewah saking 

surasaning prakawis, pramila saged dipunrumusaken ancasaning saking 

panaliten menika, inggih menika: 

1. Medharaken prakawis Nile – Nile budaya ingkang ngemot wonten 

Novel Mbah Lurah anggitanipun Bambang Nugroho. 

2. Medharaken jumbuhipun nile – nile budaya novel Mbah Lurah 

anggitanipun Bambang Nugroho saged dipunginakaken kangge bahan 

piwucalan pasinaon basa Jawi tumrap siswa  SMK. 

F. Mumpangating Panaliten       

  

Pangajabing paniti anggenipun panaliten menika saged pinaringan 

mupangat kangge sedaya mawon inggih menika : 

1. Mumpangat Teoritis  

Mumpangat teoritis dipun-ajab saged ngrembaka teorinipun ing 

babagan sastra mliginipun novel Mbah Lurah anggitanipun Bambang 

Nugroho ing babagan nile-nile budaya saged kawucalaken ing 

piwucalan sastra dateng SMK lan saged dipun cepakaken dening paniti 

ingkang naliti ing babagan nile budaya tumrap piwucalan kangge SMK.  

2. Mumpangat Praktis 

Mumpangat praktis saking panaliten menika, inggih menika: 

a. Kagem Dwija 

Ningkataken kaprigelan dwija nalika mucalake materi sastra 

inggih menika novel ingkang gegayutan kaliyan nile-nile 

budaya tumrap lestantuning budaya jawa menika.  

b. Kagem Siswa 

Ningkataken kaprigelan para siswa anggenipun maos novel 

menika saged njunjung dhuwur nile-nile budaya menika. Lan 

saged tumindak jumbuh kaliyan nile-nile budaya ingkang becik.  

c. Kagem Panaliti 



10 
 

 
 

Nuwuhaken wawasan lan kaprigelan pamikir ingkang 

gegayutanipun kaliyan nile-nile kawruh ing novel. Menawi 

kasiling panaliten saged dipun dadosaken srana piwucalan sastra 

wonten pawiyatan.       

BAB V 

 DUDUTAN, IMPLIKASI, PAMRAYOGA 

 

A. Dudutan           

Dudutaning rembang wonten panaliten punika Nile-nile budaya ing 

salebeting Novel “Mbah Lurah” anggitanipun Bambang Nugroho inggih 

punika: 

1. Nile-nile budaya punika kalebu prakawis ingkang wigatos, amargi 

gegayutanipun kaliyan norma, keyakinan,adat, praktik-praktik lan simbol-

simbol. Nile-nile budaya saged dipun-warisaken dumateng generasi anom, saged 

kanthi cara ing salebeting pendidikan organisasi sarta kaluwarga. Mliginipun 

pendidikan wonten pawiyatan punika papan ingkang becik kangge nepangaken 

nile-nile (values) dumateng para siswa kanthi cara praktis. Pawiyatan punika 

papan ingkang trep kangge ngguluwentah generasi salajengipun tanggap lan 

saged tumindak ingkang becik jumbuh kaliyan nile-nile budaya.  

2. Relevansi nile-nile budaya ing salebeting Novel “Mbah Lurah “ 

anggitanipun Bambang Nugroho punika saged dipun-dadosaken ing pawiyatan 

SMK, dipun-jumbuhake kaliyan Kompetensi Dasar ing salebeting pawijayatan 

SMK punika papan kangge diskusi sarta patuladhan nile-nile budaya wonten 

piwucalan basa Jawi. Guru basa Jawi minangka fasilitator piwucalan basa 

ingkang ngutamakaken Kompetensi antarbudaya siswa utawa intercultural 

competence. Piwucalan tumrap budaya basa nemtokaken komunikasi dening 

piwucalan basa asing utawa basa maneka warna budaya.  

B. Implikasi 

Adhedhasar dudutan wonten nginggil saged dipunimplikasikaken inggih 

punika: 

1. Novel Mbah Lurah anggitanipun Bambang Nugroho ngandut nile-nile 

budaya ingkang saged dipunwulangaken kangge bahan ajar basa Jawi. 

2. Nile-nile budaya wonten gangsal anggenipun dipunpatrapaken kangge 

piwucalan. 

3. Asiling panaliten ngandharaken bilih Novel Mbah Lurah anggitanipun 

Bambang Nugroho saged diginakaken minangka bahan ajar piwucalan basa Jawi 

ing tataran SMK jumbuh kaliyan Kompetensi Dasar. 

4. Kangge para dwija anggenipun mucal materi Novel Prayoginipun ngangge 

metode piwucalan pendekatan saintifik model inguiry Lerning, lan metode 

ceramah diskusi lan inkuiri  

C. Pamrayoga         

   

Nile budaya minangka tradisi ingkang dipun-gadhahi dening bangsa    

Indonesia ingkang kedah dipun-lestantunaken. Prakawis punika dipun-

buktekaken awujud situs tilaran saking leluhur mliginipun karya lan kadigdayan 

para sastrawan sastrawan, budayawan budayawan, para ahli ingkang sampun 

paring apresiasi.  

Sageda ngusadani tepang kaliyan nile-nile luhur bangsa Indonesia sarta 

gumathok marang ilmu leluhur kangge tumindak kanthi cara nglampah 

transformasi ilmu kangge nerapaken kasiling karya bangsa piyambak.  

Pramila piwucalan karya sastra sageda dipuneksplorasi nile-nile ingkang 

ngandhut prakawis ilmu leluhur minangka kangge pathokan gesang bilih nile-

nile luhur bangsa Indonesia dipun-warisaken kanthi arupi karya sastra.  

